
Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

    Turizm üçün çox əlverişli şəraitə
malik olan Naxçıvan Muxtar Res-
publikasında bu sahənin daha da
inkişaf etdirilməsi məqsədilə möv-
cud imkanlardan səmərəli istifadə
olunur, mühüm tədbirlər həyata
keçirilir. Naxçıvan Muxtar Res-
publikası Ali Məclisinin Sədri cənab
Vasif Talıbovun 2018-ci il 29 no-
yabr tarixli “Ağbulaq Kənd  Turizm-
İstirahət Bölgəsinin yaradılması
haqqında” Sərəncamı da doğma
diyarımızda bu sahədə görülən
kompleks tədbirlərin tərkib hissə-
sidir. 2000 metr yüksəklikdə yer-
ləşən Ağbulaq yaşayış məntəqəsi
kənd turizmi üçün böyük potensiala
malik olduğuna görə ötən illər ər-
zində burada mühüm tədbirlər hə-
yata keçirilib.  2018-ci ildə də bu
tədbirlər davam etdirilib, 1 milyon
500 min manat dəyərində yeni-
dənqurma işləri aparılıb, 65 ev ye-
nidən qurularaq müasir şəraitlə tə-
min olunub. Buna görə də Ağbulaq
kəndi Turizm-İstirahət Bölgəsi kimi
fəaliyyət göstərmək üçün ideal mə-
kana çevrilib. Bölgənin yaradıl-
masında məqsəd muxtar respubli-
kada kənd turizminin bir bölgənin
timsalında inkişafına nail olmaq
və gələcəkdə bu qabaqcıl təcrübəni
digər yaşayış məntəqələrində tətbiq
etməkdən ibarətdir. Dekabrın 5-də
Ağbulaq Kənd Turizm-İstirahət
Bölgəsinin təqdimatının olması bu
baxımdan əlamətdar hadisədir.  
    Təqdimat münasibətilə tədbir
iştirakçılarını və sakinləri təbrik
edən Ali Məclisin Sədri deyib:
“Turizmin inkişafı sahəsində hə-
yata keçirilən tədbirlər Ağbulaq
kəndini təkcə muxtar respubli-
kada deyil, ölkəmizdə və dünyada
tanıdacaqdır. Ağbulaq Kənd
 Turizm-İstirahət Bölgəsi internet
vasitəsilə turistlərə təqdim olu-
nacaqdır. Turistlərin Ağbulaq
kəndinə gəlməsi isə turizmin can-
lanmasına və ölkəmizin inkişafına
töhfə verəcəkdir”. 
    Həmin gün Ali Məclisin Sədri
Ağbulaq Xizək Mərkəzində aparılan
tikinti işləri ilə tanış olub, işlərin
keyfiyyətlə görülməsi və təhlükə-
sizlik qaydalarına əməl olunması
barədə tapşırıqlar verib.
    Muxtar respublikada müasir id-
man infrastrukturunun yaradılması
gənclərin sağlamlığının qorunma-
sında, onların asudə vaxtlarının sə-
mərəli təşkilində və istedadlı gənc -
lərin üzə çıxarılmasında mühüm
rol oynayır. Yaradılan şərait, gös-
tərilən diqqət və qayğı nəticəsində
hazırda muxtar respublikada bütün
yaş qrupları üzrə bədən tərbiyəsi
və idmanla məşğul olan yeniyetmə
və gənclərin sayı günü-gündən art-
maqdadır. Dekabrın 10-da Naxçıvan
Muxtar Respublikası Ali Məclisində
“Naxçıvan Muxtar Respublikasında
bədən tərbiyəsi və idmanın hazırkı
vəziyyəti və qarşıda duran vəzifələr
haqqında” müşavirə də uşaqların,
yeniyetmələrin və gənclərin sağ-
lamlığının qorunması və idmanın
inkişafı üçün vacib məsələlərin
gündəmə gətirilməsi ilə yadda qalıb. 
    Ali Məclisin Sədri müşavirədə

sağlam cəmiyyət quruculuğunda
və gənclərlə işin düzgün təşkilində
bədən tərbiyəsi və idmanın mühüm
rolu olduğunu vurğulayaraq deyib:
“Bədən tərbiyəsi və idmanla məş-
ğul olmaq təkcə yarışlarda iştirak
etmək və yüksək nailiyyət əldə et-
mək məqsədi daşımır, eyni za-
manda zərərli vərdişlərin qarşısı-
nın alınmasında, əhali sağlamlı-
ğının təmin olunmasında mühüm
əhəmiyyət kəsb edir. Bu xüsusatı
əsas götürərək ona nail olmalıyıq
ki, muxtar respublikada bədən
tərbiyəsi və idman sahəsində ya-
radılanlardan bütün vətəndaşlar,
o cümlədən gənclər səmərəli isti-
fadə edə bilsinlər”. 
    Ali Məclisin Sədri Gənclər və
İdman Nazirliyinə və idman fede-
rasiyalarına aidiyyəti üzrə tapşırıqlar
verib, 2018-ci ildə ölkə və beynəl-
xalq yarışlarda uğurlu nəticələrə
görə 7 idmançıya və 4 məşqçi-
müəllimə mükafat təqdim edib.
    Tarixi xilaskarlıq missiyasını
həyata keçirərək muxtar respubli-
kamızı və ölkəmizi qaranlıqlardan,
təhlükələr girdabından qurtaran,
aydınlığa çıxaran ulu öndərimiz
Heydər Əliyevin əziz xatirəsi daim
yad edilir, Onun müstəqil Azər-
baycanın bu günü və gələcəyi na-
minə həyata keçirdiyi tədbirlər xal-
qımız tərəfindən minnətdarlıqla xa-
tırlanır. Hər il olduğu kimi, ötən il
dekabrın 12-də də müasir Azər-
baycan dövlətinin memarı və qu-
rucusu, ümummilli liderimiz Heydər
Əliyevin əziz xatirəsi Naxçıvan
Muxtar Respublikasında yad edilib. 
    Ali Məclisin Sədri ümummilli
liderimiz Heydər Əliyevin Naxçı-
van şəhərindəki abidəsi önünə tər
gül dəstəsi qoyub, xalqımızın böyük
oğlunun xatirəsinə ehtiramını bil-
dirib, Heydər Əliyev Muzeyinə gə-
lərək görkəmli dövlət xadiminin
həyatını və çoxşaxəli dövlətçilik
fəaliyyətini əks etdirən eksponatlara
baxıb.
    Qədim Naxçıvan İslam və Türk
dünyası üçün böyük əhəmiyyət
kəsb edən bir diyardır. Naxçıvan
tarixin bütün dövrlərində İslam və
Türk dünyasına, ümumilikdə isə
bəşər tarixinə böyük töhfələr verib,
görkəmli şəxsiyyətlər bəxş edib.
Bu gün muxtar respublikadakı türk-
islam abidələri bu zəngin tarixi
keçmişi bir daha göstərir. Buna
görə də İslam və türk mədəniyyət-
lərinin dünya səviyyəsində təbli-
ğində yaxından iştirak edən bey-
nəlxalq təşkilatlar Naxçıvana xüsusi
diqqət yetirirlər. 
    Dekabrın 15-də Naxçıvan Muxtar
Respublikası Ali Məclisinin Sədri
cənab Vasif Talıbov İslam Təhsil,
Elm və Mədəniyyət Təşkilatının
Baş direktorunun müavini Amina
Əl-Həcri və TÜRKSOY-un Baş
katibinin müavini Fırat Purtaş ilə
görüşüb.
    Ali Məclisin Sədri Naxçıvan

şəhərinin 2018-ci il üçün İslam
Mədəniyyətinin Paytaxtı seçilmə-
sini, İslam Mədəniyyətinin Pay-
taxtı və TÜRKSOY-un tədbirlə-
rinin birgə keçirilməsini yüksək
dəyərləndirib.
    Ali Məclisin Sədri Naxçıvanda
Türk Universitetinin yaradılması,

eləcə də müxtəlif istiqamətlər üzrə
əlaqələrin inkişafı sahəsində po-
tensialın olduğunu bildirib.
    Fırat Purtaş türkdilli ölkələr ara-
sındakı əlaqələrin inkişafına verdiyi
töhfələrə görə Ali Məclisin Sədrinə
TÜRKSOY-un “25-ci il Xatirə
 Medalı”nı təqdim edib.
    Müxtəlif mədəniyyətlərin kə-
sişdiyi, geostrateji baxımdan çox
əhəmiyyətli bir məkanda yerləşən
Naxçıvan qədim sivilizasiyanın
şanlı varisi kimi ötən il İslam Mə-
dəniyyətinin Paytaxtı missiyasını
uğurla yerinə yetirdi. Bütün bunlar
bir daha onu göstərdi ki, Naxçıvan
beynəlxalq səviyyəli tədbirlərin ke-
çirilməsində böyük təcrübəyə malik
bir diyar olmaqla yanaşı, həm də
milli dəyərlərin yaşadıldığı, dini
həmrəyliyin təmin olunduğu, Azər-
baycan xalqının böyük mədəniy-
yətinin ən qədim dövrlərdən bəri
qorunub saxlanıldığı bir məkandır.  
    Dekabrın 15-də Naxçıvan şə-
hərindəki Heydər Əliyev Sarayında
“Naxçıvan İslam Mədəniyyətinin
Paytaxtı – 2018”in bağlanış tədbiri
keçirilib.
    Naxçıvan Muxtar Respublikası
Ali Məclisinin Sədri, Naxçıvan
şəhərinin 2018-ci il üçün İslam
Mədəniyyətinin Paytaxtı elan edil-
məsi ilə əlaqədar yaradılmış Təş-
kilat Komitəsinin sədri cənab Vasif
Talıbov, İslam Təhsil, Elm və Mə-
dəniyyət Təşkilatının Baş direk-
torunun müavini Amina Əl-Həcri,
Azərbaycan Respublikasının mə-
dəniyyət naziri Əbülfəs Qarayev
və TÜRKSOY-un Baş katibinin
müavini Fırat Purtaş “Naxçıvan İslam
Mədəniyyətinin Paytaxtı – 2018”in
bağlanış tədbirində iştirak ediblər.
    Dekabrın 17-də Naxçıvan Muxtar
Respublikası Ali Məclisinin Sədri
cənab Vasif Talıbov Türkiyə Res-
publikası Ərzurum Vilayətinin valisi
Okay Memiş və onun rəhbərlik et-
diyi nümayəndə heyəti ilə görüşüb.
    Ali Məclisin Sədri qonaqları
Naxçıvanda görməkdən məmnun-
luğunu bildirərək deyib ki, Azər-
baycanın inkişafı Türkiyənin inki-
şafı, Türkiyənin inkişafı isə Azər-
baycanın inkişafıdır. Naxçıvan
Muxtar Respublikası ilə Ərzurum
vilayəti arasındakı münasibətlərin

tarixinə diqqəti çəkən muxtar res-
publika rəhbəri qarşılıqlı əlaqələrin
inkişafının hər iki tərəf üçün faydalı
olduğunu qeyd edib. 
    Bu gün muxtar respublikanın
digər bölgələri kimi, Şahbuz qəsə-
bəsi də müasir infrastruktura malik
olan şəhərə çevrilib. Həyata keçi-

rilən infrastruktur layihələri, xü-
susilə içməli su və kanalizasiya
sistemlərinin qurulması rayon əha-
lisinə göstərilən qayğının daha bir
ifadəsidir. 15 minə yaxın əhaliyə
xidmət göstərən yeni sistem gələ-
cəkdə əhali artımı da nəzərə alın-
maqla uzun illər istismar oluna-
caqdır. Təmizləyici qurğunun isti-
fadəyə verilməsi 100 milyon kub-
metr həcmi olan Heydər Əliyev
Su Anbarının çirklənməsinin qar-
şısını alacaq, eyni zamanda su an-
barında balıqçılığın inkişafı üçün
problemlər yaranmayacaqdır. De-
kabrın 17-də Şahbuz şəhərində tə-
mizləyici qurğular sistemi istifadəyə
verilib. 
    Ali Məclisin Sədri bu münasi-
bətlə keçirilən tədbirdə iştirak edib,
Ağbulaq Kənd Turizm-İstirahət
Bölgəsində və təmizləyici qurğunun
ətrafında aparılacaq yaşıllaşdırma
tədbirlərinin layihəsinə baxıb, mü-
vafiq tapşırıqlar verib.
    Qədim diyarımızda muzeylərin
fəaliyyətinin canlandırılması, muzey
şəbəkələrinin genişləndirilməsi sa-
həsində də mühüm işlər görülür,
yeni muzeylər yaradılır, muzey
fondları zənginləşdirilir və internet
saytları istifadəyə verilir. Hazırda
muxtar respublikada fəaliyyət gös-
tərən 30 muzeydən 17-si son 20
ildə yaradılıb. Dekabrın 20-də Şərur
Rayon Tarix-Diyarşünaslıq Muze-
yinin zirzəmi ilə birlikdə 4 mərtə-
bədən ibarət olan yeni binasının
istifadəyə verilməsi də bu sahədə
görülən işlərin davamıdır.
    Açılış tədbirində iştirak edən
Ali Məclisin Sədri qarşıya qoyulan
vəzifələrin uğurla yerinə yetirilə-
cəyinə, Şərur rayonunun tarixinin
muxtar respublika tarixinin bir his-
səsi kimi öyrəniləcəyinə və qorunub
saxlanılacağına əminliyini bildirib,
muzey işçilərinə fəaliyyətlərində
uğurlar arzulayıb.
    Muxtar respublikamızda Vətə-
nimizin müdafiəsi zamanı sağ-
lamlığını itirənlərə, şəhid ailələrinə
dövlətimiz tərəfindən göstərilən
yüksək diqqət və qayğının davamı
olaraq dekabrın 20-də Şərur ra-
yonunda sağlamlıq imkanları məh-
dud 2 Azərbaycan Vətən Mühari-
bəsi iştirakçısına, Çernobıl Atom

Elektrik Stansiyasında baş vermiş
qəzanın aradan qaldırılmasında iş-
tirak edən 1 nəfərə və 1 hərbi xid-
mət dövrü əlilinə mənzil təqdim
olunub, 1 Çernobıl əlilinə isə
“NAZ-Lifan 320” markalı minik
avtomobili verilib.
    Ali Məclisin Sədri xidməti və-

zifələrini layiqincə yerinə yetir-
diklərinə görə mənzil və avtomo-
billə təmin olunanlara təşəkkürünü
bildirib, onlara yeni mənzillərində
rahat və firavan həyat arzulayıb,
mənzillərin orderlərini və avtomo-
bilin açarını təqdim edib. 
    Dekabrın 22-də Naxçıvan Dövlət
Musiqili Dram Teatrında dahi Azər-
baycan şair-dramaturqu Hüseyn
Cavidin “Xəyyam” dramı əsasında
hazırlanmış eyniadlı tamaşaya baxış
olub. Ali Məclisin Sədri tamaşaya
baxıb, tamaşadan sonra səhnə ar-
xasına keçərək yaradıcı heyətlə gö-
rüşüb, uğurlu tamaşa münasibətilə
kollektivi təbrik edib. 
    Ulu öndərimiz Heydər Əliyevin
siyasi xəttinin uğurla davam etdi-
rilməsinin nəticəsidir ki, ötən il də
inkişaf və sabitlik ünvanına çevrilən,
İslam Mədəniyyətinin Paytaxtı və
ölkəmizin Gənclər Paytaxtı adını
şərəflə daşıyan Naxçıvanın sosial-
iqtisadi və ictimai-mədəni həyatında
əlamətdar hadisələrlə yadda qalıb.
Azərbaycan Respublikasının Pre-
zidenti cənab İlham Əliyevin mux-
tar respublikaya növbəti səfəri və
bu zaman əhəmiyyətli infrastruktur
obyektlərinin istifadəyə verilməsi
2018-ci ilin ən mühüm hadisəsi
olub. Naxçıvanda ötən il bütün sa-
hələrdə inkişaf təmin olunub, əha-
linin həyat səviyyəsi daha da yax-
şılaşıb, enerji və ərzaq təhlükəsizliyi
təmin edilib. Təsadüfi deyil ki,
2017-ci ilin müvafiq dövrü ilə
müqayisədə 2018-ci ilin ötən döv-
ründə ümumi daxili məhsulun həc-
mi 1,2 faiz artaraq 2 milyard 422
milyon manata yaxın olub. Ümumi
daxili məhsulun 57 faizdən çoxu
istehsalın payına düşüb ki, bu da
davamlı və tarazlı inkişafın əsas
göstəricisidir. Göstərilən maliyyə
dəstəyi sayəsində ötən il muxtar
respublikada 49 yeni istehsal və
xidmət sahəsi fəaliyyətə başlayıb.
Cari ilin ötən dövründə istehsal
edilən sənaye məhsulunun həcmi
artaraq 900 milyon manata yaxın
olub. Görülən tədbirlər kənd tə-
sərrüfatının inkişafına da öz təsi-
rini göstərib, muxtar respublikada
411 milyon manatdan çox kənd

İnkişaf və sabitlik ünvanına çevrilən Naxçıvanda iqtisadi, mədəni və sosial rifahın təmin
olunması, ordu quruculuğu sahəsində görülən işlər ardıcıl xarakter alıb

8 yanvar 2019-cu il, çərşənbə axşamı

İcmal

    Heydər Əliyev ideyalarına sədaqətin, Vətənə, yurda bağlılığın nü-
munəsi olan Naxçıvanda bütün sahələrdə böyük nailiyyətlər əldə
edilib. Muxtar respublikanın sürətli sosial-iqtisadi, mədəni inkişafı,
burada yüksək səviyyədə infrastrukturun qurulması, dövlət proqram-
larının uğurlu icrası yeni-yeni nailiyyətlərin qazanılmasına rəvac
verib. Bu mənada, 2018-ci il də istər ictimai-siyasi, istərsə də sosial-
iqtisadi və mədəni sahələrdə qazanılmış bir sıra uğurlarla yadda qalıb,
ötən ilin son ayı da əlamətdar olub.

  Naxçıvan Muxtar Respublikası Ali
Məclisinin   Sədri yanında Dövlət Qulluğu
Məsələləri üzrə Komissiyada keçirilən kol-
legiya iclasını giriş sözü ilə komissiyanın
sədri İsmayıl Qəribli açaraq bildirib ki,
hesabat dövründə komissiya tərəfindən
dövlət qulluğuna dair qanunvericiliyin
dövlət orqanlarında tətbiqinə nəzarət olu-
nub, 1 dövlət orqanının qanunvericiliyə
uyğun olmayan 1 qərarı ləğv etdirilib.

    Dövlət qulluğuna qəbul imtahanlarının döv-
riliyinin, həmçinin kadr hazırlığı üzrə kursların
təşkili və test bankının yenilənməsinin təmin
edilməsi diqqətdə saxlanılıb.
    Komissiya 2018-ci il ərzində Naxçıvan
Muxtar Respublikasında vətəndaşların dövlət
qulluğuna qəbulunun mərkəzləşdirilmiş qay-
dada müsabiqə və şəffaflıq əsasında həyata
keçirilməsini təşkil edib, bu məqsədlə 3 mü-
sabiqə elan olunub. İlk iki müsabiqədə 302
vakant vəzifənin tutulması məqsədilə test im-
tahanında iştirak edən 390 namizəddən 143-ü
keçid balını toplayıb. Müsahibə mərhələsində
iştirak edən 134 namizəddən 70-i uğur qazanıb,
62 nəfər vakant vəzifələrə təyin olunub, 8 nəfər
isə ehtiyat kadrlar siyahısına salınıb. 305
vakant vəzifənin tutulması məqsədilə elan
edilən sonuncu müsabiqənin test və müsahibə
mərhələləri 2019-cu ildə keçiriləcəkdir. Ehtiyat
kadrlarla işin təşkili diqqətdə saxlanılıb,
siyahıda olan 17 namizəddən 8-i hesabat döv-
ründə işlə təmin olunub.
    Bildirilib ki, 2018-ci il ərzində komissiya
tərəfindən hazırlıq kursları təşkil olunub, hə-
min kurslarda, ümumilikdə, 274 nəfər iştirak
edib. Müxtəlif sahələrdə işə qəbul olmaq is-
təyən şəxslərin bilik səviyyəsinin yoxlanılması
üçün 767 nəfərin iştirakı ilə sınaq imtahanları
keçirilib.
    Hesabat dövründə komissiyanın test baza-
sının yeni suallarla zənginləşdirilməsinin
davam etdirilməsi diqqətdə saxlanılıb, il ərzində
qanunvericiliyə edilmiş əlavə və dəyişikliklər

test suallarında öz əksini tapıb. 
Vurğulanıb ki, 2018-ci ildə

Naxçıvan Muxtar Respublikasında
ilk dəfə olaraq müəllimlərin işə
qəbulu mərkəzləşdirilmiş qaydada,
elektron proqram təminatı tətbiq
olunmaqla test imtahanları vasitə-
silə həyata keçirilib. Həmin imta-
hanlarda 756 namizəd iştirak edib,
onlardan 272-si müvafiq keçid ba-
lını toplayıb. Hesabat dövründə
muxtar respublikanın dövlət ümumi

təhsil müəssisələrində çalışan müəllimlərin
bilik və bacarıqlarının qiymətləndirilməsinin
aparılması üçün keçirilən test imtahanlarında
iştirak edən 390 nəfərdən 332-si keçid balını
toplayıb. 
    2018-ci ildə Daxili İşlər və Vergilər na-
zirlikləri, Dövlət Gömrük Komitəsi, Dövlət
Miqrasiya Xidməti və Naxçıvan Muxtar Res-
publikası Prokurorluğunda vakant vəzifələrin
tutulması üçün keçirilmiş test imtahanlarında
iştirak edən 344 namizəddən 106-sı müvafiq
keçid balını toplayıb.
    Hesabat dövründə komissiyada 59 namizəd
tərəfindən vakant aparat rəhbəri, şöbə müdiri
və sektor müdiri vəzifələrinin tutulması üçün
test imtahanları keçirilib, onlardan 22 nəfəri
müvəffəqiyyət qazanıb. Həmçinin müvafiq
dövlət orqanlarında 28 dövlət qulluqçusu tə-
rəfindən vakant dövlət qulluğu vəzifələrinin
tutulması üçün keçirilmiş daxili müsahibələrdə
komissiyanın nümayəndəsinin iştirakı təmin
edilib.
    Qeyd edilib ki, yeni proqram təminatının
istifadəyə verilməsi vətəndaşların dövlət qul-
luğuna qəbulu ilə əlaqədar müraciət etmək
imkanlarının asanlaşdırılmasına və maliyyə
itkisinin qarşısının alınmasına, əlavə sənəd
təqdim etmədən “şəxsi kabinet” vasitəsilə in-
ternet üzərindən qeydiyyatdan keçməklə test
və müsahibə mərhələlərində iştirakına imkan
verir. Yeni proqram təminatı məmur-vətəndaş
təmasının aradan qaldırılmasına, şəffaflığın
tam təmin edilməsinə, komissiyanın fəaliy-
yətinin günün tələblərinə uyğun və qanun -
vericilikdə nəzərdə tutulmuş qaydada həyata
keçirilməsinə şərait yaradır.
    İsmayıl Qəribli çıxışında ötən il keçirilən
çoxsaylı maarifləndirici tədbirlər haqqında da
məlumat verib. 
    Sonra məruzə ətrafında çıxışlar olub. 

təsərrüfatı məhsulları  istehsal
olunub. Bu da 2017-ci ilin müvafiq
dövrü ilə müqayisədə 4 faiz çoxdur.
Sahibkarlığın inkişafı üçün yaradıl-
mış əlverişli şəraitin nəticəsində bu
gün muxtar respublikada 383 növdə
məhsul istehsal olunur, 350 növdə
məhsula olan tələbat isə tamamilə
yerli istehsal hesabına ödənilir.
    2018-ci il Naxçıvanın şanlı hərb
tarixinə qızıl hərflərlə yazılıb. Nax-
çıvan Əlahiddə Ümumqoşun Ordu
1992-ci ildə işğal olunmuş Günnüt
kəndini və ətraf əraziləri, ümumi-
likdə, 11 min hektar torpaq sahəsinə
nəzarəti qaytarıb, ön xətdə və dayaq
məntəqələrində etibarlı müdafiə
sistemi yaradılıb. 
    Dekabrın 27-də beşinci çağırış
Naxçıvan Muxtar Respublikası
Ali Məclisinin doqquzuncu ses-
siyasında Naxçıvan Muxtar Res-
publikasının sosial-iqtisadi inki-
şafının yekunları ilə əlaqədar mə-
ruzəsində bu faktları qeyd edən
Ali Məclisin Sədri deyib: “Heç
şübhəsiz ki, bu uğura dövlət başçı -
sının göstərdiyi böyük diqqət və
qayğı, eləcə də ölkəmizdə və onun
Naxçıvan Muxtar Respublikasın-
da davam və inkişaf etdirilən
Heydər Əliyev siyasi xətti və

 çəkilən zəhmət sayəsində nail
olunmuşdur”.
     Sessiyada 2019-cu il muxtar
respublikada “Ailə təsərrüfatları”
ili kimi qəbul olunub.
    Ümummilli liderimiz Heydər
Əliyev tərəfindən əsası qoyulmuş
ordu quruculuğu siyasəti bu gün
Naxçıvan Muxtar Respublikasında
uğurla davam etdirilir. Əlahiddə
Ümumqoşun Ordunun silah arsenalı
və maddi-texniki təminatı güclən-
dirilir, şəxsi heyətin sosial-məişət
şəraiti yaxşılaşdırılır, mənəvi-
 psixoloji hazırlığı və döyüş ruhu
daha da artırılır. Muxtar respubli-
kadakı hərbi hissələrdə də infra -
strukturun müasirləşdirilməsi isti-
qamətində mühüm işlər görülür.
Dekabrın 31-də Babək rayonunun
Gərməçataq və Buzqov kəndlərin-
dəki hərbi hissələr üçün yeni əsgəri -
məişət komplekslərinin istifadəyə
verilməsi infrastrukturun daha da
möhkəmləndirilməsi istiqamətində
həyata keçirilən işlərin davamıdır. 
    Bu münasibətlə keçirilən təd-
birdə iştirak edən Ali Məclisin
Sədri binada yaradılan şəraitlə və
xidmətin təşkili ilə maraqlanıb, ön
xətdə xidmətin təşkili və döyüş
növbətçiliyinin aparılması ilə bağlı

tapşırıqlar verib.
    Həmin gün Ali Məclisin Sədri
Buzqov kəndində yerləşən hərbi
hissənin əsgəri-məişət yaşayış kom-
pleksinin də açılışında iştirak edib.
    Ali Məclisin Sədri şəxsi heyəti
Dünya Azərbaycanlılarının Həm-
rəyliyi Günü və Yeni il bayramı, o
cümlədən əsgəri-məişət komplek-
sinin istifadəyə verilməsi münasi-
bətilə təbrik edərək deyib: “Bu
gün muxtar respublikada yerləşən
ordu, birləşmə və hissələr istənilən
döyüş tapşırığını yerinə yetirməyə
qadirdir. Muxtar respublikanın
ərazisi etibarlı qorunur, ordu, bir-
ləşmə və hissələrin şəxsi heyətlə-
rinin döyüş qabiliyyətini artırmaq
üçün tədbirlər görülür, hərbi his-
sələr müasir silah-sursatla təmin
olunur, təlimlər keçirilir, əsgərlərin
yaşayış şəraiti yaxşılaşdırılır. Gər-
məçataq və Buzqov kənd lərində
əsgəri-məişət komplekslərinin is-
tifadəyə verilməsi də bu sahədə
görülən işlərin davamıdır”.
    Ali Məclisin Sədri xidmətin nü-
munəvi təşkilində komandir heyətinin
üzərinə mühüm vəzifələr düşdüyünü
bildirib, şəxsi heyət arasındakı birliyin
daha da möhkəmləndirilməsi və ya-
radılan şəraitdən səmərəli istifadə

olunması ilə bağlı tapşırıqlar verib.
    Həmin gün Naxçıvan Muxtar
Respublikası Psixi və Ağciyər Xəs-
təlikləri dispanserlərində, Onkoloji
və Yoluxucu Xəstəliklər mərkəz-
lərində müalicə alan xəstələrə və
tibb işçilərinə bayram sovqatları
paylanıb, müxtəlif adda ərzaq məh-
sulları anbarlara təhvil verilib.
    Muxtar respublikada bütün sa-
hələr üzrə əldə olunan nailiyyətlər
2019-cu ildə də inkişafın və sabit-
liyin davam etdiriləcəyinə təminat
verir, birlik və həmrəyliyimizi daha
da möhkəmləndirir. Sürətli inkişa-
fın, dayanıqlı sabitliyin, monolit bir-
liyin nəticəsidir ki, dekabrın 31-də
Naxçıvan şəhər sakinləri və şəhə-
rimizin qonaqları həmrəylik bay-
ramını və yeni ilin gəlişini böyük

ruh yüksəkliyi və bayram gəzintisi
ilə qeyd ediblər.
    Naxçıvan Muxtar Respublikası
Ali Məclisinin Sədri cənab Vasif
Talıbov ailə üzvləri ilə birlikdə
bayram şənliyinə gəlib.
    Gecə saatlarında Naxçıvan şə-
hərinin mərkəzi meydanında  möh-
təşəm bayram atəşfəşanlığı olub,
yeni il xoş ovqat və böyük təntənə
ilə qarşılanıb. Bu, el-obaya, yurda
bağlılığın misilsiz nümunəsini
göstərən naxçıvanlıların həm də
2018-ci ili uğurla yola saldıqlarını
və 2019-cu ildə yeni-yeni nailiy-
yətlər qazanmaq əzmində olduq-
larını ifadə edirdi. Muxtar res-
publikada elmi əsaslara söykənən
böyük quruculuq siyasəti də buna
geniş imkanlar açır. 

    Naxçıvan Muxtar Respublikası Ali
Məclisinin   Sədri 2018-ci il noyabrın 29-da
Ağbulaq Kənd Turizm-İstirahət Bölgəsinin
yaradılması haqqında Sərəncam imzalayıb,
dekabrın 5-də Şahbuz rayonunun Ağbulaq
kəndində Ağbulaq Kənd Turizm-İstirahət
Bölgəsinin təqdimatı olub. 
    Bu münasibətlə keçirilən tədbirdə Ali
Məclisin Sədri Naxçıvan Muxtar Respubli-
kası Daşınmaz Əmlak və Torpaq Məsələləri
üzrə Dövlət Komitəsinə turizm-istirahət

bölgəsinin torpaq ehtiyatlarının qorunması
və səmərəli istifadəsinin təmin edilməsi,
qanunsuz tikintilərin qarşısının alınması,
bütün tikintilərin layihə əsasında aparılması
və pasportlaşdırılması ilə bağlı tapşırıqlar
verib.   
    Komitənin əməkdaşları verilən tapşırıq-
ların icrasını təmin etmək məqsədilə kənddə

olub. Vətəndaşların müraciətlərinin operativ
şəkildə cavablandırılması üçün kənddə səyyari
xidmət qrupu fəaliyyətə başlayıb. Bütün
texniki işlər başa çatdırıldıqdan sonra bir
qrup sakinə əmlaklarının texniki sənədləri
və hüquqların dövlət qeydiyyatı haqqında
daşınmaz əmlakın dövlət reyestrindən çıxa-
rışlar paylanılıb.
    Kənd sakinləri göstərilən qayğıya görə
minnətdarlıq ediblər.

    Məlum olduğu kimi, Naxçıvan
Muxtar Respublikası Ali Məclisinin
Sədri yanında Dövlət Qulluğu Mə-
sələləri üzrə Komissiya tərəfindən
Naxçıvan Muxtar Respublikasının
dövlət ümumi təhsil müəssisələrinə
işə qəbul üçün 24 oktyabr 2018-ci
il tarixdə elan edilmiş müsabiqənin
test imtahanları sona çatıb.
    Dünən Naxçıvan Muxtar Res-
publikası Təhsil Nazirliyi tərəfindən
imtahanlarda müvafiq keçid balını topla-
yaraq işə qəbul edilən gənc kadrlarla görüş
keçirilib. 
    Tədbiri giriş sözü ilə açan təhsil naziri
Rəhman Məmmədov bildirib ki, muxtar
respublikada təhsil hərtərəfli diqqət və
qayğı ilə əhatə olunub. Digər mühüm mə-
sələlərlə yanaşı, yüksək səviyyəli pedaqoji
kadr hazırlığı məsələsi də diqqətdə saxlanılıb.
Hazırda muxtar respublikanın ümumtəhsil
məktəblərində 49 min 224 şagirdin təhsili
ilə  6642 müəllim məşğul olur. Onlardan
44-ü yeni tədris ili ərzində Naxçıvan Muxtar
Respublikası Ali Məclisinin Sədri yanında
Dövlət Qulluğu Məsələləri üzrə Komissiya
tərəfindən keçirilən müsabiqədə yüksək
nəticə göstərərək işlə təmin olunub. Hazırda
rayon mərkəzindən uzaq məsafədə yerləşən
kənd məktəblərində fəaliyyət göstərən 81
müəllimə həvəsləndirmə tədbirləri tətbiq
edilib.
    Təhsil naziri qeyd edib ki, Naxçıvan
Muxtar Respublikası Ali Məclisi Sədrinin
müvafiq sərəncamı ilə ali və orta ixtisas
təhsili müəssisələrində ixtisasların aid na-
zirlik, komitə və təşkilatlara hamiliyə ve-
rilməsi ixtisaslı kadrların hazırlanmasına
geniş imkanlar açıb.
    Təhsil Nazirliyi də pedaqoji ixtisaslarda
oxuyan tələbələrin ixtisaslı kadr kimi
formalaşmasını, onların işlə təmin olun-
masını diqqətdə saxlayır. Pedaqoji kadr-
ların işlə təmin olunması məqsədilə 24
oktyabr 2018-ci il tarixdə elan edilmiş
müsabiqəyə 252 vakant iş yeri çıxarılıb.
Həmin yerləri tutmaq üçün 240 müraciət
olub.
    17-29 dekabr 2018-ci il tarixlərdə keçi-
rilmiş imtahanlarda ən yüksək bal toplayan
75 gənc kadrın işə qəbulu nəzərdə tutulur.
Onlardan 21-i stimullaşdırıcı tədbirlərin
tətbiq olunduğu məktəbləri, 54-ü isə digər

ümumtəhsil məktəblərini seçiblər. Stimul-
laşdırıcı tədbirlərin tətbiq olunduğu mək-
təbləri seçən gənclərin 3 nəfərinin yaşayış
yeri Naxçıvan şəhəridir. 
    Sonra təhsil naziri yeni fəaliyyətə baş-
layan gənc kadrları təbrik edərək onlara
şərəfli müəllim peşəsində uğurlar arzulayıb
və əmin olduğunu bildirib ki, onlar göstərilən
dövlət qayğısına cavab olaraq hərtərəfli bi-
liyə, geniş dünyagörüşünə yiyələnən, xalqını
və Vətənini sevən nəslin yetişdirilməsində
səy göstərəcək, üzərlərinə düşən vəzifələri
layiqincə yerinə yetirəcəklər. 
    Sonra gənc müəllimlər adından çıxış
edən Gözəl Rəhimova göstərilən qayğıya
görə Naxçıvan Muxtar Respublikası Ali
Məclisinin Sədrinə minnətdarlıq edib.
    Tədbirdə iştirak edən gənc müəllimlərə
Təhsil Nazirliyi tərəfindən metodik vəsaitlər
təqdim olunub.
    Qeyd edək ki, həmin gün gənc müəl-
limlərin peşəkarlıq səviyyəsinin artırılması
məqsədilə 3 günlük təlim-seminarına start
verilib.
    Naxçıvan Muxtar Respublikası Təhsil
Nazirliyi Aparatının Ümumtəhsil məktəbləri
və liseylərlə iş üzrə şöbəsinin müdiri Abdulla
Əsgərov tərəfindən aparılacaq seminarda
müəllim peşəsinin xüsusiyyətləri, müəl-
limlərin etik davranış qaydaları, fənnin
tədrisi və məktəb sənədlərinin işlənməsi
üsulları, məktəbdaxili qiymətləndirmənin
aparılması qaydası, sinif rəhbərinin vəzi-
fələri, pedaqoji şuranın strukturu və hesabatın
hazırlanması qaydası, elektron tədris vasi-
tələrindən səmərəli istifadə yolları haqqında
məlumat veriləcəkdir. 
    Gənc müəllimlər yanvarın 10-dan eti-
barən  ümumtəhsil məktəblərində pedaqoji
fəaliyyətə başlayacaqlar.

   Bu gün onkoloji xəstəliklərin
qarşısının alınması üçün ölkəmizdə,
eləcə də muxtar respublikamızda
məqsədyönlü tədbirlər görülür.
1946-cı ildə Naxçıvan Şəhər Po-
liklinikasında 20 çarpayılıq onko-
loji kabinet, 1951-ci ildən dispanser
kimi fəaliyyət göstərən indiki Nax-
çıvan Muxtar  Respublikası On-

koloji Mərkəzi üçün 2009-cu ildə
yeni bina inşa olunub. Mərkəz la-
zımi tibbi avadanlıqlarla təchiz
edilərək müasir səhiyyə mərkəzinə
çevrilib. 
    Mərkəzdə onkoloji xəstəliklərin
diaqnozu və müalicəsi üçün müasir
tələblərə cavab verən aparatlar qu-
raşdırılıb. Burada stasionar şöbə,
poliklinika və şüa bölmələri fəaliyyət
göstərir. 
    Hazırda mərkəzdə süd vəzi xər-
çənginin diaqnostikası üçün ultra-
səslə müayinə, rəqəmsal mammoq-
rafiya aparatları, onkoloji xəstə-
liklərin diaqnostikasında əsas rol
oynayan onkomarkerlərin  təyin
olunduğu histoloji və sitoloji la-
boratoriya fəaliyyət göstərir. La-
boratoriya şöbəsinin müdiri, həkim -
laborant Hüseyn Qasımov 27 illik
həkimlik təcrübəsinə əsaslanaraq
bildirir ki, müasir səhiyyə ocağında
yaradılan geniş imkanlar onkoloji
xəstəliklərin vaxtında aşkar olun-
masında mühüm rol oynayır. Xəs-
təlik vaxtında aşkar olunduğu za-
man isə onun qarşısını almaq daha
asan olur. 
    Onu da qeyd edək ki, mərkəzdə,
həmçinin sümük-oynaq, yumşaq
toxumalar, ağciyər və digər or-
qanların xəstəliklərinin diaqnos-
tikası üçün rəqəmsal rentgen apa-
ratı quraşdırılıb, şüa müalicəsinin
“ROKS-AM” aparatı vasitəsilə
aparılması təmin olunub. Bütün
bu tədqirəlayiq işlərin davamı kimi
Onkoloji Mərkəzdə müasir stan-
dartlara cavab verən qısaməsafəli
rentgen terapiya aparatı quraşdı-
rılaraq istifadəyə verilib.  Avadanlıq
İngiltərə istehsalıdır və dünyanın
qabaqcıl səhiyyə müəssisələrində
geniş istifadə edilir. Mərkəzin hə-
kimi Heydər Sadiqov aparat haq-
qında danışarkən bildirdi ki, cihaz
5 santimetr dərinliyə nüfuzetmə
qabiliyyətinə malikdir və bu mə-
safədə olan bütün xərçəng hücey-
rələrini məhv edir. Bu cihaz, xü-
susən qadınlarda süd vəzi xərçən-
ginin, limfatik vəzlərin metastazı
zamanı, dəri xərçənginin və bir
sıra onkoloji xəstəliklərin müali-
cəsində tətbiq olunur. Qısaməsafəli
rentgen terapiya kabinəsinin fəa-
liyyətə başlaması onkoloji xəstə-
lərin müalicəsində mühüm yer tu-
tur. Belə ki, rentgen terapiyası
üçün  Bakıya və ya qonşu ölkələrə
üz tutan xəstələr artıq Onkoloji
Mərkəzdə müalicə  alırlar.
    Mərkəzdə bu xəstəliyə düçar
olan və ona qalib gəlməyə çalışan
insanlarla da görüşdüm. Yaradılan
şəraitin onların bu ağır xəstəliklə
mübarizəsini asanlaşdırdığını gör-
mək məni  çox sevindirdi. İnanırıq
ki, bu səhiyyə ocağı təbabətin
sağal maz yarasına çevrilən xərçəng
xəstəliyinə düçar olan insanların
hər zaman ümidlə üz tutduğu bir
ünvan olacaq. Buradakı həkim və
tibb işçiləri isə öz səmimiliyi,
mehribanlığı, gülərüzlüyü ilə
 xəstələrdə yüksək əhval-ruhiyyə
 yaradacaqlar.

- Ramiyyə ƏKBƏROVA

Onkoloji xəstəliklərin
müayinə və müalicəsi

müasir üsullarla aparılır

    Tarixən Naxçıvanın Çindən Av-
ropaya uzanan Böyük İpək Yolu
üzərində yerləşməsi isə buradakı
körpülərin tarixi rolunu daha qabarıq
şəkildə ortaya qoyur. Naxçıvanda
salınmış körpülərin tarixinə diqqət
etsək, görərik ki, onların əksəriyyəti
orta əsrlər dövründə tikilib. Bu dövr
isə, ümumilikdə, Şərqdə elm və ti-
carətin, mədəniyyətin inkişaf etdiyi
mühüm tarixi dövr olub. Bundan
əlavə, tikilən körpülər yerli əhalinin
də digər yaşayış məntəqələri ilə
əlaqə yaratmasında əsas rol oynayıb.
İndinin özündə də bu körpülərdən
istifadə olunur. Sevindirici haldır
ki, muxtar respublikamızda tarixi

abidələrə göstərilən dövlət qayğısı
hazırda mövcud olan belə tarixi
körpülərdən də yan keçməyib. Culfa
rayonunun Qazançı kəndindəki Qa-
zançı körpüsünün əsaslı şəkildə qu-
rulması bunu bir daha təsdiq edir.
Qazançı körpüsü XVII əsrin əvvə-
lində Şərq memarlıq üslubunda inşa
edilmiş tarixi-memarlıq abidəsidir.
Birtağlı körpünün tikintisində müx-
təlifhəcmli çaydaşları, bərkidici
kimi isə əhəng məhlulundan istifadə
edilib. Vaxtilə bu körpüdən Ordubad
ərazisində əsas yola birləşən karvan
yolları keçib. Körpünün diqqətçəkən
tərəflərindən biri də odur ki, bu
tikili Azərbaycanın biraşırımlı kör-
pülərinin ən yaxşı nümunəsi sayılır.
Eni 3,55, uzunluğu 10,85, hündür-
lüyü isə 8,8 metr olan körpüdə
bərpa işləri aparılan zaman əsas
yükdaşıyan  hissənin aşınmış daşları
dəyişdirilib, daşların arası təmizlə-
nərək əhəng məhlulu ilə bərkidilib.
Körpünün şimal tərəfdən yol ilə
birləşmə hissəsi orijinallığı saxla-
nılmaqla bərpa edilib, nəticədə,
onun uzunluğu 50 metrə çatıb. Bun-
dan əlavə, tikilinin ətrafında da sa-
hilbərkitmə işləri aparılıb, buradakı
istinad divarlarının üzəri dağ daşları
ilə üzlənib. 
    Muxtar respublikamızın ərazi-
sindəki tarixi körpülərin yerləşmə-
sinə diqqət etsək, görərik ki, bu
cür tikililərə Ordubad və Culfa ra-
yonlarının ərazisində daha çox rast
gəlinir. Bu, bir tərəfdən vaxtilə hə-
min bölgələrdəki çayların çoxluğu
və ya uzun məsafələrlə axması ilə
əlaqədardırsa, digər tərəfdən  Böyük
İpək Yolunun indiki Naxçıvan əra-
zisinə girişinin Ordubad və ya Culfa
rayonları istiqamətindən daha əl-
verişli olması ilə bağlıdır. Bəs qədim
diyarımızın daha hansı tarixi əhə-
miyyətli körpüləri var? Təbii ki,

bu körpülər haqqında əlimizdə olan
məlumatlar ensiklopedik xarakter
daşıyır və onların bir neçəsini xa-
tırlatmaq istərdik.
    Qeyd edək ki, Naxçıvan ərazi-
sindəki tarixi körpülər içərisində aşı-
rımlarının sayına görə ən böyüyü
olan Aza körpüsü Ordubad rayonu-
nun Aza kəndində Gilançayın üzə-
rində XVII əsrdə salınmış memarlıq
abidəsidir. Aza kəndi ilə Darkəndi
birləşdirən bu körpünün eni 3,5 metr,
uzunluğu isə 46 paqonometrdir. Kör-
pü beşaşırımlıdır. Qırmızımtıl rəngli
yonulmuş yerli dağ daşından inşa
edilmişdir. Körpü inşa edilərkən
ərazi nəzərə alınmış, tağlar arasındakı
məsafə müxtəlif ölçülərdə qoyul-
muşdur. Tağların dördündə dalğa-
kəsən vardır. Hindistanı və Çini Qara
dəniz sahilləri və Avropa ölkələri
ilə birləşdirən mühüm ticarət-karvan
yolu üzərində yerləşən Aza körpüsü
Böyük İpək Yolu ilə Şərqdən Qərbə

və əksinə hərəkət edən ticarət kar-
vanlarının işini asanlaşdırmaq üçün
Səfəvi hökmdarı I Şah Abbasın za-
manında (1587-1629) inşa edilib.
Buradan keçən ticarət karvanları ilə
yerli məhsullar, o cümlədən quru
meyvələr, sənətkarlıq məhsulları,
ipək ixrac olunurdu. Körpü baş verən
təbii fəlakətlər və bəzi tarixi hadisələr
nəticəsində dəfələrlə dağılıb, sonralar
təmir edilib. Güclü sel suları körpü-
nün bir hissəsini yuyub dağıtdığından
bu abidə 1997-ci ildə əsaslı şəkildə
bərpa olunub. 

Gilançayın üzərində salınmış
digər körpü isə Biləv körpüsüdür.
Bu körpü beşaşırımlı olsa da, yalnız
bir qisminin qalıqları dövrümüzədək
gəlib çatıb. XVIII əsrə aid olan bu
körpünün aşırımları arasındakı mə-
safələr müxtəlifdir. Tağabənzər aşı-
rımlar dördkünc formalı dayaq sü-
tunlar üzərində inşa olunub. Kör-
pünün eni 3,3 metr, uzunluğu isə
55 metrdir. Körpü əhəng məhlulu
ilə irihəcmli çay daşları və qaya
parçalarından hörülüb, yonulmuş
daşlarla üzlənib. 
    Ordubad rayonunun Bist kəndinin
qərb tərəfindən axan Ələhi çayı üzə-
rində salınmış ikitağlı birinci Bist
körpüsünün tikintisində həm daş,
həm də kərpicdən istifadə olunub.
Körpünün I Şah Abbas dövründə
inşa edilməsi haqqında fikirlər var. 
    İkinci Bist körpüsü isə kəndin
cənub-şərqində Nəsirvaz çayı üzə-
rində salınmış tarixi-memarlıq abi-
dəsidir. Birtağlı olan bu körpünün
uzunluğu, təqribən, 23, hündürlüyü
10, eni isə 4 metrə yaxındır. Kör-
pünün salınmasında məqsəd kəndə
gediş-gəlişi təmin etməklə yanaşı,
ticarət karvanlarının hərəkətini asan-
laşdırmaq olub. Cənub tərəfdə, daşın
üzərində 1869-cu il tarixi yazılıb.
Tikinti texnikasına görə o, birinci

Bist körpüsü ilə oxşarlıq təşkil etsə
də, ondan sonrakı dövrdə inşa edilib.
Naxçıvan Abidələri Ensiklopedi-
yasında qeyd olunur ki, böyük eh-
timalla körpü 1869-cu ildə təmir
olunub. Körpü XVII-XVIII əsrlərə
aid edilir. 
    Ordubad rayonunda daha bir ta-
rixi körpü isə Ələhi kəndinin yuxarı
hissəsində, Ələhi çayı üzərindəki
tarixi-memarlıq abidəsidir. Körpü
ikiaşırımlı və çatmatağlıdır. Kobud
şəkildə yonulmuş boz dağ daşından
inşa edilmişdir. Tikilinin uzunluğu
30, eni 3, hündürlüyü isə 6,5 metrdir.
Körpünün qərb oturacağı qaya üzə-
rində hörülüb. XVIII-XIX əsrlərə
aid edilən bu körpü hazırda kənd
əhalisinin istifadəsindədir. 
    Məzrə körpüsü də Ordubad ra-
yonu ərazisində, Düylün çayı üzə-
rində yerləşən memarlıq abidəsidir.
Körpü Məzrə kəndindən şimal-şərq-
də yerləşir. Onun bir hissəsinin qa-

lıqları indiyədək qalır və tikintisində
yonulmuş qaya parçalarından və
bərkidici məhlul kimi əhəngdən is-
tifadə olunub. Bu memarlıq abidəsi
Məzrə kəndinin Urmus, Üstüpü və
digər kəndlərlə əlaqə saxlamasına
imkan verib. Tikinti texnikasına
əsasən XVII-XVIII əsrlərdə tikildiyi
ehtimal olunur. 
    Daha bir memarlıq abidəsi – Üs-
tüpü körpüsü də öz əhəmiyyəti ilə
seçilən körpülərdəndir. Düylün çayı
üzərində yerləşən bu tikilinin uzun-
luğu 10 paqonometrdir. Abidənin
XVIII əsrin sonu, XIX əsrin əvvəl-
lərində inşa edildiyi ehtimal olunur.
Yüksək inşaat texnikası səviyyə-
sində tikilmiş körpü milli memarlıq
xüsusiyyətlərini və möhkəmliyini
qoruyub saxlamışdır. Hörgüsündə
adi yerli daşdan istifadə edilmişdir.
1996-cı ildə körpünün bərpası nə-
ticəsində Məzrə və Üstüpü kəndlə-
rindən magistral yola çıxış təmin
olunmuşdur. 
    Ordubad rayonunda körpü sayına
görə çoxluq Yuxarı Əylis kəndinin
payına düşür. I Yuxarı Əylis kör-
püsünün qalıqları kənddən keçən
Əylis çayının içərisindədir. Körpü-
nün yalnız bir aşırımının qalıqları
qalıb. Dayaq sütunu və tağın bir
qismi qaya daşlarındandır. Əhəng
məhlulundan istifadə olunmaqla
inşa edilib. Xalq arasında Şah Abbas
körpüsü adlanır. Tikili XVI əsrə
aiddir. II Yuxarı Əylis körpüsü də
Yuxarı Əylis kəndində Əylisçay
üzərində tarix-memarlıq abidəsidir.
Orta əsr Əylis bazarına yaxın olduğu
və gələn ticarət karvanları bu kör-
püdən bazara daxil olduğu üçün
bəzən “Bazar körpüsü” də adlan-
dırılır. Körpünün yerləşdiyi Qarabağ
məhəlləsi Zəngəzur mahalından
bura gələnlərin adı ilə bağlıdır. Bun-
dan yuxarı Xoşkeçin məhəlləsi yer-

ləşir ki, bu məhəllənin adı da “Kör-
püdən xoş keçin” arzusundan ya-
ranmışdır. Hazırda təhrif olunaraq
“Xoşkeşin” və ya “İşkeşin” şəklində
işlədilir. Körpü ağ rəngli dağ da-
şından inşa edilib. Orta əsrlərdə
Ordubad, Əndəmic, Əylis istiqa-
mətində hərəkət edən ticarət kar-
vanları bu körpüdən keçərək Əylis
bazarına daxil olurmuş. Burada din-
cələn və alver edən tacirlər Vənənd
istiqamətində irəliləyərək yollarına
davam edər, orta əsrlərdə Vənənd-

çayın üzərində salınan, Vələver
kəndi ilə Başkəndi birləşdirən kör-
püdən keçərək qərbə doğru gedər-
mişlər. III Yuxarı Əylis körpüsü isə
kəndin içərisindəki dərənin üzərin-
dən keçmək üçün inşa olunub. Bu
tikili birtağlıdır. Uzunluğu 9, eni
3,2, hündürlüyü 9 metrdir. Tağın
kənarları yonulmuş daşlarla bəzə-
dilib. Memarlıq üslubu XVIII əsr
abidələri üçün xarakterikdir. Körpü
XVIII-XIX əsrlərə aid edilir. 
    IV Yuxarı Əylis körpüsü də Əylis
çayının qollarının birinin üzərində
salınıb. Birtağlı körpünün memarlıq
üslubu XVIII-XIX əsrlər üçün xa-
rakterikdir. Körpünün tağı kənarlarda
yonulmuş daşlarla inşa edilərək
əhəng məhlulu ilə bərkidilib.
     Culfa rayonu da tarixi körpüləri
ilə seçilən bölgələrimizdəndir. Ləkətağ
körpüsü rayonun Ərəfsə kəndindən
şimal-şərqdə Əlincəçayın üzərində
tikilən orta əsrlərə aid memarlıq abi-
dəsidir. Körpü Əlincə çayının sol
sahilində olan kəndləri Culfa rayo-
nunun digər kəndləri ilə əlaqələndirib.
Bu abidə tağvarı formada olub, müx-
təlifhəcmli çay və dağ daşlarından
tikilib. Onun tağı kənarlarda yonulmuş
ağ daşlardan, ortada isə müxtəlif çay
daşları ilə hörülüb. Bərkidici maddə
kimi iri qum və əhəng qarışığı olan
gəcdən istifadə edilib. Aşağı hissədə
körpünün eni 7 metrdir. Onun hün-
dürlüyü daş özülə qədər 5, çaya
qədər 6,5 metrdir. Körpünün eni 2,7
metrdir. Onun üst hissəsi tamamilə
uçub dağılıb, tağı isə uçmaq üzrədir.
Belə hesab etmək olar ki, orta əsrlərdə
Əlincəçay vadisi ilə uzanan yol Ərəfsə
kəndinin yaxınlığında çayın sol sahili
boyunca davam edib. Tikinti texni-
kasına əsasən tarixçilər körpünün
XVI-XVII əsrlərə məxsus olduğunu
söyləyirlər. 
    Culfa rayonunun Gülüstan kən-
dinin qərbində, Gülüstan körpüsün-
dən 500 metr yuxarıda, Araz çayının
üzərində yerləşən Şah Abbas kör-
püsü də vaxtilə mühüm keçid yol-
larından biri olub. Bu körpü, demək
olar ki, tamamilə dağılıb. İndiki
dövrdə körpünün yalnız iki dayaq
sütununun müəyyən hissəsi qalıb.
Sütunlardan biri çayın ortasındakı
qayanın üzərində, digəri isə sol sa-
hildəki dəmiryol xəttinin altında
qalmışdır. Qırmızı qum daşından
tikilən dayaq sütunun üzlük daşları
düşüb. Aşırımlar arasındakı məsafə
əraziyə uyğun olaraq müxtəlif olub.
Bu körpünün qalıqlarına xalq ara-
sında “Şah Abbas küləfrəngisi” də
deyirlər. Tədqiqatçılar körpünün
qalıqlarına görə abidənin inşasını
XVI-XVII əsrlərə aid edirlər. 
    Hazırda muxtar respublikamızın
digər bölgələrində də tarixi körpülərə
rast gəlmək mümkündür. Biz isə on-
ların daha çox yayıldığı Ordubad
və Culfa rayonlarının ərazilərindəki
körpülər haqqında məlumatları xa-
tırlatmağa çalışdıq. Körpülər haq-
qında ümumi qənaətimiz bundan
ibarətdir ki, bu tikililər tarixi, mədəni,
ticari əhəmiyyəti ilə yanaşı, həm də
orta əsrlər çağının mühəndislik ba-
carığını, memarlıq mədəniyyətini
ortaya qoyur. Bu baxımdan belə
abidələrimizi qoruyub saxlamaq hər
birimizin vətəndaşlıq borcudur.

- Səbuhi HƏSƏNOV

    Azərbaycanın qədim diyarı Nax-
çıvan ərazicə kiçik olsa da, çox
zəngin tarixə və mədəniyyətə ma-
likdir. Bu qədim oğuz yurdunun
hansı səmtinə üz tutsan, orada
mütləq hər hansı bir tarixi tikiliyə
rast gəlmək mümkündür. Nekro-
pollar, qədim yaşayış yerləri, məscid
və hamamlar, türbələr, qalalar, kar-
vansaraylar Naxçıvanın keçmiş za-
manlardan günümüzədək yaşatdığı
tarixi abidələrdir. Bu tarixi abidələr
sırasında öz əhəmiyyətinə görə se-
çilən tikililərdən biri də körpülərdir.
Yaşı yüz illərlə ölçülən bu körpülər
tarixi mədəniyyətimizin bir hissəsi
kimi Naxçıvanın mühüm ticarət,
elm, mədəniyyət mərkəzlərindən
biri olmasının da göstəricisidir.
Ümumiyyətlə, körpülərin mahiy-
yətinə vardıqda aydın olur ki, bu
cür tikililər, əsasən, keçid rolunu
oynasa da, eyni zamanda müxtəlif
əlaqələrin qurulmasında böyük
əhəmiyyət daşıyır. 

Tarixi körpülər Naxçıvanın memarlıq 
mədəniyyətinin göstəricisidir

Tarixi körpülər Naxçıvanın memarlıq 
mədəniyyətinin göstəricisidir

    Muxtar respublikamızda da bu məsələ
diqqətdə saxlanılır. Qeyd etmək lazımdır ki,
diyarımızda əkinəyararlı torpaq sahələri məh-
duddur. Buna görə torpaqlardan səmərəli is-
tifadə edilməsinə ciddi önəm verilir. Nəzərə
almaq lazımdır ki, fermer və torpaq mülkiy-
yətçilərinin maarifləndirilməsi qarşıya qoyulan
məqsədə çatmaq üçün mühüm əhəmiyyət
daşıyır. Təcrübəli əkinçilər yaxşı bilirlər ki,
torpaq yerin üst münbit qatıdır, kənd təsərrü-
fatının əsas istehsal vasitəsidir. O, insanları
qida, heyvanlar aləmini yem, sənayeni isə
xammal ilə təmin edir. Tərkibi və xassələri,
hansı təbəqədən əmələ gəlməsi ilə əlaqədar
olaraq torpaqlar bir-birindən fərqlənir.
    Ümumiyyətlə, torpaq bərk, maye, qaz ha-
lında və canlı komponentlərdən ibarət olan
təbii bir varlıqdır. Onun bərk hissəsi mineral
və üzvi birləşmələrdən, qum, gil, lil və
sairdən ibarətdir. Onların bir-birinə nisbəti
torpağın mexaniki tərkibini xarakterizə edir.
Torpağın maye hissəsi sudan, suda həll olmuş
üzvi və mineral birləşmələrdən ibarətdir. Qaz
halında olan hissəsi (torpaq havası) torpaqda
su ilə əhatə edilməyən boşluqları tutur. Torpaq
havası atmosfer havasından fərqli olaraq kar-
bon qazı ilə daha zəngindir.
    Torpağın canlı hissəsi torpaq mikroorqa-
nizmlərdən – bakteriyalar, göbələklər, akti-
nomusetlər, yosunlar və sair, onurğasızların
nümayəndələrindən amöb, qurdlar, molyus-
kalar, onların sürfələrindən və torpaqaltı
həyat keçirən həşəratlardan ibarətdir. Onlar,
əsasən, torpağın üst qatında bitkilərin köklərinə
yaxın yerdə fəaliyyət göstərirlər. Bəzi torpaq
mikroorqanizmləri bilavasitə bitkilərin kökləri
üzərində inkişaf edir. 
    Bütün bunlarla bərabər, torpağın tərkibində
kənd təsərrüfatı bitkilərinin məhsuldarlığının
artırılmasında böyük əhəmiyyəti olan makro
(azot, fosfor, kalium, kalsium, maqnezium,
kükürd, dəmir və başqa) və mikroelementlər
(bor, manqan, molibden, mis, sink və sair)
də vardır. Onların bir-birinə nisbi miqdarı
torpağın kimyəvi tərkibini müəyyən edir.
    Torpağın fiziki xassələri, əsasən, onun
rütubət və istilik tutumu, susızdırma qabiliyyəti
və sairlə xarakterizə edilir. Torpağın xassələri
və tərkibi göstərilən canlı orqanizmlərin, iq-
limin və insanların fəaliyyətinin təsiri nəti-
cəsində daim dəyişir.
    Qeyd olunduğu kimi, torpağın kənd tə-
sərrüfatında müstəsna rolu vardır. Lakin tor-
paqdan düzgün istifadə edilmədikdə onun
faydalı xassələri, tədricən itir və məhsul ye-
tişdirmək üçün yararsız hala düşür. Torpaq
üzərində aparılan hər hansı düzgün olmayan
əməliyyat təkcə məhsuldarlığın və keyfiyyət

göstəricilərinin aşağı düşməsinə deyil, ekoloji
tarazlığın pozulmasına, uzun müddət mün-
bitliyin itirilməsinə və sair çatışmazlıqlara
da gətirib çıxarır.
    Fermerlər və torpaq mülkiyyətçilərinin
primitiv iş üsullarından istifadə etmələri,
meliorativ tədbirlərin vaxtında və bəzi hallarda,
ümumiyyətlə, aparılmaması, kənd təsərrüfatı
bitkilərinin xəstəlik və zərərvericilərinə qarşı
lazımi qaydada mübarizə işinin təşkil edilmə -
məsi ciddi problemlər yaradır.
    Nə qədər keyfiyyətli toxumdan və əkin
materialından, gübrədən, pestisidlərdən, tex-
nikadan istifadə olunsa da, torpaqları sağ-
lamlaşdırmadan yüksək nəticələr əldə etmək
olmaz. Bununla hər gün məşğul olunmalıdır,
onu sabaha saxlamaq vəziyyəti daha da gər-
ginləşdirə və torpağa dəymiş ziyanı daha da
artıra bilər.  
    Muxtar respublikamızın torpaq-iqlim şə-
raitinə uyğun əkinçilik sisteminin tətbiq edil-
məsi zəruridir. Belə bir cəhət nəzərə alınma-
lıdır ki, xəstəlik və zərərvericilərin təbii mü-
hitdə fizioloji normaları vardır. Onlar bir o
qədər ziyanlı deyil. Bundan başqa, yuxarıda
qeyd etdiyimiz kimi, torpaqda çoxlu miqdarda
xeyirli mikroorqanizmlər vardır. Lakin, təəs-
süflər olsun ki, xəstəlik və zərərvericilərlə
mübarizə apardıqda bəzən bütün bu cəhətlərə
fikir verilmir. Təhlükəli xəstəlik və zərərve-
ricilərlə yanaşı, faydalı amillər də məhv
edilir. Yaxud başqa bir misal. Taxıl məhsulu
yığımından sonra, sahələrdə qalan küləşin
yandırılması xeyirli entomofaunaya da xeyli
ziyan vurulur, torpaqda və havada bioloji və
ekoloji tarazlıq pozulur.
    Əkilmiş torpaq sahələrinin suvarılmasının
kortəbii şəkildə həyata keçirilməsi suvarma
və kollektor-drenaj sistemindən lazımi də-
rəcədə istifadə edilməməsi, bir çox hallarda
qrunt sularının səviyyəsinin nəzərə alınma-
ması və sair torpaqların şoranlaşmasına, ero-
ziyasına, fitosanitar cəhətdən çirklənməsinə
səbəb olur. Bunların qarşısının alınması üçün
də təxirəsalınmaz tədbirlərin aparılması diq-
qətdə saxlanılmalıdır.

Xaliq ABBASOV   

Naxçıvan Muxtar Respublikası Kənd 
Təsərrüfatı Nazirliyinin əməkdaşı

    Dünya əhalisinin sürətlə artdığı, qlobal iqlim dəyişikliyinin intensivləşdiyi müasir
dövrdə ölkələrin aqrar sektora ehtiyacı daha çox hiss olunur və ərzaq təhlükəsizliyi
məsələsi daha qabarıq şəkildə özünü büruzə verir. Aqrar sektor yalnız ərzaq təhlükəsizliyinin
təmin olunması baxımından deyil, həm də ekoloji tarazlığın qorunmasında mühüm rola
malikdir. Hətta bir çox ölkələrdə kənd təsərrüfatı siyasəti ekoloji siyasətlə yanaşı qiymət-
ləndirilərək ətraf mühitin və resursların qorunmasına imkan yaradır.

    Gündəlik həyat tərzimi-
zə uyğun olaraq evdə, kü-
çədə, maşında və yaxud da
hansısa istirahət guşəsində
dinlədiyimiz musiqilər çox
olur. Musiqinin valehedici
təsiri ilə sanki ruhumuz da,
qəlbimiz də dil açıb danışır,
xəyallarımız bir neçə də-
qiqəlik keçmişə qayıdır, ötənlər yada düşür.
Bax elə həmin an dilimizdə bircə cümlə səs-
lənir: Filan müğənni bu mahnını necə gözəl
oxuyur, lap elə bil adamın qəlbinin dərinliyində
gizlənən incə telə toxunur.
    Bəli, musiqi və ya mahnının sevilməsi,
bəyənilməsi ifa tərzindən çox asılıdır. Ancaq
gəlin razılaşaq ki, uğurlu mahnı birdən-
birə yaranmır, onun sözlərini yazan şair də,
bu sözləri notlara çevirən bəstəkar da elə
oxuyan ifaçı qədər az zəhmət çəkmir. “Bu
mahnı necə gözəl bəstələnib, filan bəstəkarın
yaradıcılığına vurğunam” fikirlərini isə
yalnız musiqini daha dərindən duyan, bu
qeyri-adi dünyanın incəliklərinə varan in-
sanlar söyləyirlər.
    Bildiyimiz kimi, doğma Naxçıvanımızda
musiqi mədəniyyətimiz böyük inkişaf yolu
keçib, tanınmış bəstəkarlar nəsli yetişib. Bu
gün bəstəkarlığın inkişafı üçün hər cür im-
kanlar yaradılıb, görkəmli bəstəkarların yu-
bileylərinin yüksək səviyyədə qeyd edilməsi
bu sənətə yenicə qədəm qoyan gənclər üçün
böyük stimul olub. Xüsusilə Naxçıvan Dövlət
Universitetində Bəstəkarlıq kafedrasının ya-
radılması gənc, istedadlı bəstəkarlar nəslinin
formalaşmasına təkan verib. 
    Budəfəki yazımızın qəhrəmanı sənət yo-
lunda kövrək addımlarla irəliləyən gənc
bəstəkar Hakim Məmmədovdur. 1991-ci il
aprel ayının 26-da Babək rayonunun Cəhri
kəndində dünyaya göz açan Hakimin ata-
anası hələ kiçik yaşlarından övladının mu-
siqiyə hədsiz marağını hiss edirlər. Anası
Nazilə xanım deyir ki, Hakim 4-5 yaşı olar-
kən televiziya ekranlarında, radio efirlərində
retro musiqilər eşidən kimi dərhal susaraq
sakitcə qulaq asar, diqqətini oraya cəmlə-
yərdi. Ara-sıra məhəllə uşaqlarını başına
yığar, öz uşaq düşüncəsi ilə sanki kiçik bir
ansambl yaradar, toy-bayram edərdilər. Atası
da övladının istəyinə uyğun olaraq ona
oyuncaq musiqi alətləri alardı. Əlindəki ba-
laca radioqəbuledici ilə gününün çoxunu
musiqi dinləməklə keçirən Hakimdə o illərdə
səs duyumu yaranır, gələcək uğurlarının
toxumları səpilir. Orta məktəbə qədəm qo-
yandan sonra isə tara böyük maraq göstərir.
Bunu görən müəllimləri ata-anasına balaca
Hakimi musiqi məktəbinə aparmalarını məs-
ləhət görürlər. Valideynlər də övladının bu
istəyinə biganə yanaşmır, onu 8 yaşında
ikən Cəhri kəndindəki uşaq musiqi məktə-
binin tar ixtisasına yazdırırlar. Hakim ça-
lışqanlığı sayəsində keçirilən bayram təd-
birlərində, konsert proqramlarında uğurlu
çıxışlar edərək müəllim və şagirdləri heyran
qoymağı bacarır, bir sıra diplomlarla təltif
olunur. 
    2008-ci ildə orta məktəbi müvəffəqiyyətlə
başa vuran Hakim Məmmədov yolunu Nax-
çıvan Musiqi Kollecindən salır. Kollecdə
oxuduğu dövrdə Naxçıvan Muxtar Respub-
likasının Əməkdar mədəniyyət işçisi, Pre-
zident təqaüdçüsü, tarzən Əkrəm Məmməd-
lidən tarın bütün incəliklərini öyrənir. Ustad
sənətkarın keçdiyi dərsdən yaxşı qiymət
alan Hakim o illərdə dirijorluq bacarığını
da ortaya qoyur. 2012-ci il yanvarın 28-də
Naxçıvan şəhərindəki “Gənclik” Mərkəzində
keçirilən konsert proqramında səhnəyə dirijor
kimi çıxır. Beləcə, həmin vaxtdan 2017-ci
ilədək Naxçıvan Musiqi Kollecinin Xalq
Çalğı Alətləri Orkestrinin bədii rəhbəri və
dirijoru, kollecin Kamera orkestrinin dirijoru
kimi fəaliyyət göstərir. Həmçinin bu müd-
dətdə Babək rayonundakı uşaq musiqi mək-
təblərinin iştirak etdiyi tədbirlərdə, konsert
proqramlarında da uğurlu iştirakı ilə tamaşaçı
rəğbəti qazanır. 2016-cı ildə Hakim musiqi

bəstələmək həvəsinə
düşür və buna nail
olur. Elə həmin ildə
Naxçıvan Dövlət Uni-
versitetinin İncəsənət
fakültəsinin Bəstəkar-
lıq ixtisasının tələbəsi
adını qazanır. Ali təh-
sil ocağının birinci

kursunda oxuyarkən Xalq şairi Məmməd
Arazın “Naxçıvanım” şeirinə musiqi bəs-
tələyir və həmin bəstə tədris ilinin sonunda
təşkil olunan hesabat konsertində səsləndirilir.
Gənc bəstəkar 2017-ci il aprelin 3-də isə
daha böyük uğura imza atır. Belə ki, həmin
tarixdə Naxçıvan Dövlət Universitetində
Xalq artisti, “Şöhrət” ordenli bəstəkar, pro-
fessor Tofiq Bakıxanov və Bakı Musiqi
Akademiyasının müəllimi, professor Hökümə
Əliyevanın iştirakı ilə Hakim Məmmədovun
müəllif konserti keçirilir. Bir-birindən maraqlı
bəstələri tamaşaçı zövqünü oxşayır, görkəmli
sənət adamları onun gələcəyi barədə müsbət
fikirlər söyləyirlər.
    Hazırda 3-cü kursda təhsil alan Hakim
Məmmədov Naxçıvan Muxtar Respublika-
sının Əməkdar incəsənət xadimi, bəstəkar
Yaşar Xəlilovdan bəstəkarlıq sənətinin in-
cəliklərini öyrənməyə çalışır. Onunla məhz
oxuduğu ali təhsil ocağında  söhbət edirik.
Deyir ki,  məktəb illərindən tanınmış bəs -
təkarların sənət yolu ilə yaxından maraqlanır,
musiqi əsərlərinə diqqətlə qulaq asır. Hər
bir gənc musiqiçi kimi onun da sənət idealı
olan korifey bəstəkarlar vardır. O, görkəmli
Azərbaycan bəstəkarı Fikrət Əmirovun “Şur”
simfoniyasını sevə-sevə dinlədiyini, muğa-
mımızla Avropa musiqisinin sintezi ilə ya-
radılan bənzərsiz əsərə, sözün əsl mənasında,
valeh olduğunu qeyd edir.
    Bu günədək 20-yə yaxın bəstənin müəllifi
olan Hakim Məmmədov hazırda bir neçə
mahnı üzərində çalışır. 2018-ci il bütün
gənc lər kimi onun da həyatına qızıl hərflərlə
yazılıb. Söhbət zamanı doğulub boya-başa
çatdığı, suyundan içib, havasından udduğu
doğma rayonu Babəkin 40 illiyi ilə bağlı
bəstələdiyi, sözləri şairə Təranə Əliyevaya
məxsus “Babəkim” mahnısının bir neçə mis-
rasını dodaqaltı zümzümə edir:

    Alimlərin yorulmadı, bu torpağı kəşf etdi,
    Kültəpəni tariximin səhifələrinə nəqş etdi.
     Ulu Heydər Babək adın yurda ərməğan etdi.
    Varlığına, qüruruna sahib ol onun təki,
    Od igidim, yurd igidim, gözəl yurdum  
    Babəkim.

    İstedadlı gənc bəstəkar bugünkü gənclərdə
klassik xalq və bəstəkar musiqilərinə olan
marağın get-gedə azaldığından, bayağı mah-
nıların gündəmi tutduğundan gileylənir. An-
caq onu da qeyd edir ki, çox yaxşı haldır ki,
dövlətimiz uşaq və yeniyetmələrdə mədəni
zövq aşılanması, milli musiqi mədəniyyətinin
formalaşması naminə məqsədyönlü işlər gö-
rür, tədbirlərdə xalq və bəstəkar mahnılarına
geniş yer verilir. Bu gün musiqi məktəblərində
də gözəl şərait yaradılıb, bilik və bacarığın
inkişafı üçün imkanlar genişdir. Yetər ki,
uşaqlarda milli musiqimizə maraq və həvəs
olsun. Mən də musiqi bəstələyən zaman
incə detalları mütləq nəzərə alır, düşündürən,
Vətən, torpaq məhəbbəti aşılayan şeirlərə
üstünlük verirəm. Gələcəkdə  doğma Nax-
çıvanımızı daha böyük səhnələrdə, beynəlxalq
tədbirlərdə təmsil etmək istəyirəm. İnanıram
ki, dövlətimizin yaratdığı şərait mənə bu
arzumu reallaşdırmağa imkan verəcək.
    Tanınmış sənət adamları deyirlər ki, mu-
siqi ucu-bucağı görünməyən bir dəryadır.
Müasir dövrdə bu ümmandan özünə pay
götürməyi, yüksək zirvəyə ucalmağı, musiqi
dəryasından su içməyi bacaran sənətkarlar
barmaqla sayılacaq qədər azdır. Biz də
gənc bəstəkar Hakim Məmmədova gələ-
cəkdə məhz belə bir sənət xoşbəxtliyi ar-
zulayır, böyük səhnələrdə görüşmək ümi-
diylə sağollaşırıq.

- Nail ƏSGƏROV

Sözlər notlara çevriləndə...

Mütəxəssis sözü

Torpaq sahələrindən düzgün istifadə 
yüksək məhsuldarlığın əsasıdır

    Bakı şəhərində uşaq, yeniyetmə və gənclər
arasında karate üzrə klublararası açıq çem-
pionat keçirilib.
    31 Dekabr – Dünya Azərbaycanlılarının
Həmrəyliyi Gününə həsr olunmuş çempio-
natda idmançılar kata və kumite yarışlarında
qüvvələrini sınayıblar. İki gün davam edən
yarışda Naxçıvan Muxtar Respublikası Ka-
rate-do Federasiyasının idmançıları da mü-
barizə aparıblar.
    Şəxsi yarışlarda ən uğurlu nəticələri Rafiq
Hüseynli, Elgün Zeynalov, Ağoş Allahver-

diyev, Həsən Səfərli və Yaqub Qənbərov
əldə ediblər. Belə ki, idmançılar bütün rə-
qiblərini üstələyərək qalib adını qazanıblar.
Hüseyn Əlili və Rəhman İsmayılov isə
ikinci olublar.
  Komanda hesabında isə Karate-do Fede-
rasiyası açıq çempionatda iki komanda ilə
tatami üzərinə çıxıb. Hər iki komandamız
çempionatın bürünc medalını qazanıb.

    Sonda qalib idmançılarımız təşkilatçılar
tərəfindən diplom, medal və kubokla təltif
olunublar.

Naxçıvan Muxtar Respublikası 
Gənclər və İdman Nazirliyinin 

mətbuat xidməti

Karateçilərimiz ilə uğurla başlayıblar

İtmişdir
Şərur rayonu, Cəlilkənd sakini İsayev Musa Hüseyn oğlu-

nun adına verilmiş JN-278A nömrəli “Torpağın mülkiyyətə ve-
rilməsinə dair şəhadətnamə” itdiyindən etibarsız sayılır.

*  *  *
Türkiyə vətəndaşı Ali Küçükalpellinin adına olan Azərbay-

can Respublikası ərazisində müvəqqəti yaşamaq üçün verilmiş
icazə vəsiqəsi itdiyindən etibarsız sayılır.

Gənc istedadlar


